
 

 

 

 

 

 

 

 

 

 

CONCURSO DE ORNAMENTACIÓN FLORAL DE BALCÓNS 

 

Dentro da programación da Campaña de Primavera que a Asociación Noia 

Histórica organiza xunto co Concello de Noia, convócase un CONCURSO DE 

ORNAMENTACIÓN FLORAL DE BALCÓNS con obxecto de: 

- Promover a creatividade dos veciños  

- Realzar o encanto das rúas do casco histórica da vila atraendo ao 

maior número de visitantes e clientes. 

 

BASES DO CONCURSO 

1.- Participación. Poderá participar calquera propietari@ ou arrendatari@ 

de vivendas situadas no ámbito do casco histórico de Noia, con BALCÓNS 

CON VISTAS Á RÚA que reúnan as condicións necesarias para ser decorados 

sen que supoña un perigo para a integridade dos viandantes. @s 

participantes deberán adoptar as medidas necesarias para garantir a 

seguridade das instalacións, asumindo calquera responsabilidade ante 

terceiros. 

Asemade os participantes colgarán un distintivo facilitado pola organización 

para identificar o balcón como integrante no concurso. 

2.- Inscricións. A inscrición é gratuíta. As persoas interesadas poderán 

inscribirse enviando un correo electrónico a 

administracion@noiahistorica.org cos seguintes datos: 

Nome e apelidos da persoa participante, DNI, tlf. móbil, dirección da 

ornamentación d@ concursante. 

O prazo de inscrición finalizará o vindeiro 28 de maio ás 14:00 h. 

3.- Xurado e valoración. O xurado estará composto por: 

Membros da Xunta Directiva da Asociación 

Representantes do Concello 

Representantes do sector das florerías  
 

A valoración do xurado realizarase entre o 23 e o 30 de xuño. O fallo do 

mesmo farase público o 1 de xullo de 2021. Establécense como valores 

puntuables a variedade floral e vexetal, a combinación de cores e o deseño 

do balcón ou balcóns. 

Se, en opinión do xurado, os balcóns presentados polos veciños non tiveran 

a calidade suficiente, o premio poderá ser declarado deserto. O fallo do 
xurado será inapelable. O/A gañador/a será avisad@ telefonicamente e o 

seu nome  farase público na páxina web e nos medios de comunicación. 

  

4.- Premio.  Establecese un único premio de 300 € en vales de compra 

de 10 € para trocar en establecementos asociados a Noia Histórica. A data 

de caducidade dos vales será o 30 de setembro de 2021.  

 
5.- Aceptación das bases. A participación supón a total aceptación das 

presentes bases. Para o non establecido nestes puntos, prevalecerá o que 

dispoña a Xunta Directiva de Noia Histórica. 

 

6.-  Autorizacións. A participación supón a autorización para utilizar os 

datos e imaxe dos gañadores para fins publicitarios da entidade. Os datos 
forman parte dun ficheiro propiedade de Noia Histórica conforme ao 

Regulamento Europeo de Protección de Datos. Vostede ten dereito ao 

acceso, rectificación, supresión, oposición, limitación ao tratamento e 

esquecemento dos datos mediante correo electrónico dirixido a 

cca@noiahistorica.org, por correo postal na rúa do Curro 31 - 2º de Noia, A 

Coruña e no teléfono 981 82 47 64. 


